
Жыйырманчы кылымда жетимиштен ашуун майда эт-
ностор, улуттар өздөрүнүн тилин, этномаданиятын, улут-
тук иденттүүлүгүн биротоло жоготуп, орус улутуна сиңип, 
жок болуп кеткени белгилүү. Өзүнүн этнопедагогикасын, 
улуттук өзгөчөлүгүн сактап кала албаган улуттардын 
баарын ушул тагдыр күтүп турат. Бизидн кыргыз элин да 
ушундай оор нерсеге дуушар болбошу үчүн биз колледждерде 
чыгармаларды этнопедагогикалык негизде окутууну колго 
алышыбыз керек. Бүгүнкү күндө колледждерде билим 
сапатын көтөрүп, окутуунун мыкты усулдарын жайылтуу 
актуалдуулугу учурда өтө маанилүү деп ойлойбуз. Себеби 
мектепте окутуу тууралуу толгон токой материалдар 
интернеттеги видеосабактар жана башка маалымат 
булактары болсо, жогорку окуу жайларында да окутуу бир 
топ колго алынган. Сапаттуу билим берүүдө эң маанилүү 
звено болгон колледждерде эл акындарынын чыгармаларын 
окутууда этнопедагогикалык пайдубалды түптөсөк, 
студенттердин чыгармачылыгын өркүндөтүп, 
креативдүүлүгүн өнүктүрөт. Бул – бүгүнкү күндүн кечикти-
рилгис маселелердин бири деп ойлойбуз. Макалада автор кыр-
гыз элинин улуу акыны Молдо Кылычтын, Молдо Нияздын 
чыгармаларын окутууда кандай тосколдуктар жаралганын 
изилдейт. Комдун өнүгүүсүнүн сенек жылдарында эл акын-
дарынын чыгармалары окутууга тыюу салынып, кыпындай 
сөздөн чоң идеологиялык катаны таап, аны менен коомдогу 
алдыңкы көз караштагы, интеллекти бийик, чыгармачыл 
адамдарды кантип жок кылуунун жолдору мисалдар менен 
далилденген. Автор бул макаласында элдик педагогиканын 
асыл, баалуу ойлорун студенттерге берүү жолдорун, анын 
ааламдашуу доорундагы маанилүүлүгүн баяндайт. Адамды 
адамгерчиликтүү, маданияттуу, тарбиялоодо элдик поэзия-
нын орду таасын көрүнөт. Ошондой эле эл акындар 
поэзиясын этнопедагогикалык негизде окутуу менен студент-
тер ээ боло турган билимдер, көндүмдөр, ык, машыгуулар 
саналып өтөт. Макалада автор кыргыз эл акындарынын 
«Манас» эпосу менен катар эле балдарды тарбиялоодо чоң 
университет катары маанилүү роль ойногондугун көрсөтөт. 
Кыргыз эл акындарынын таалим-тарбия берүүчү борбордук 
фигуралардын бири болуп келгендигин далилдөө менен, автор 
булардын чыгармаларын этнопедагогикалык негизде окутууну 
өркүндөтүү зарыл экендигин баса белгилейт.  

Негизги сөздөр: адабият, өркүндөтүү, агартуучу, этно-
педагогика, акын, билим, таалим-тарбия, адам, доор, баалуу-
луктар. 

Всем известно, что в XX веке более 70 

национальностей, этносов окончательно потеряли свой язык, 

этнокультуру, национальную идентификацию и 

ассимилировались в русскую нацию. Такая судьба ожидает 

всех наций, которые в условиях глобализации не смогли 

сохранить свою этнопедагогику, национальную особенность. 

Чтобы наш кыргызский народ не оказался в такой трудной 

ситуации, мы должны применять методы обучения на 

этнопедагогической основе. Мы думаем, что на сегодняшний 

день в колледжах очень актуально повышение качества 

знаний, распространение новых технологий обучения. Потому 

что в школах есть некоторые материалы, видеоуроки по 

преподаванию поэзии акынов. В высших учебных заведениях 

также эта тема в какой-то мере разработана. А в 

колледжах есть пробел в обучении поэзии акынов, нет учебно-

методического пособия в этой области. На сегодняшний день 

колледж является важным звеном в системе повышения ка-

чества знаний студентов. Поэтому, если мы создадим этно-

педагогический фундамент в преподовании произведений на-

родных акынов, то это поможет в развитии творчества и 

роста креативности у студентов. Это – одна из насущных 

проблем сегодняшнего дня. Студенты колледжа- наше буду-

щее поколение. Когда они понимают национальные ценности 

своего народа и будут использовать, применять их в своей 

жизни, это поможет нам сохранить национальную иденти-

фикацию и пускать этнокультурные корни среди молодёжи 

своей страны. По этой причине сегодняшний день требует 

изменения в преподавании поэзии народных акынов в 

колледже на этнопедагогической основе. Автор в этой 

статье исследует препятствия, которые встречались в 

преподавании произведений великих акынов кыргызского 

народа-Молдо Кылыча и Молдо Нияза. В годы застоя 

развития общества были запрещены обучение произведений 

народных акынов. В тогдашнее время из-за одного слова 

находили большую идеологическую ошибку и тем 

самымуничтожали творческих людей с высоким 

интеллектом и передовыми взглядами. Об этих коварных пу-

тях ликвидации приведены доказательные примеры. В этой 

статье излагает методы преподавания студентам бесценые 

и великие мысли народной педагогики и их важность в эпоху 

глобализации. В этой информации ясно показано место 

народной поэзии в воспитании человечности и развитии 

культуры у людей. А также в статье перечислены навыки и 

практические знания, которыми будут владеть студенты в 

обучении поэзии народных поэтов. В статье автор 

показывает какую большую роль играют труды народных 

акынов в воспитании студеньов как и эпос «Манас». Доказы-

вая, что кыргызские поэты были одними из главных 

личностей в воспитательной работе, автор подчеркивает 

необходимость обучения произведения на этнопедагогической 

основе.  

Ключевые слова: литература, совершенствование, про-

светитель, этнопедагогика, поэт, образование, воспитание, 

человек, эпоха, ценности. 

Everyone knows that in the 20th century more than 70 natio-

nalities, ethnic groups finally lost their language, ethnoculture, na-

tional identity and assimilated into the Russian nation. Such a fate 

awaits all nations that, in the context of globalization, have not 

been able to preserve their ethnopedagogy and national identity. 

To prevent our Kyrgyz people from finding themselves in such a 

difficult situation, we must apply teaching methods on an 

ethnopedagogical basis. We think that today in colleges it is very 

important to improve the quality of knowledge, the spread of new 

learning technologies. Because schools have some materials, video 

tutorials on teaching akyns poetry. In higher educational 

institutions, this topic has also been developed to some extent. And 

in colleges there is a gap in teaching akyns poetry, there is no 

teaching manual in this area. Today the college is an important 

link in the system of improving the quality of students' knowledge. 

Therefore, if we create an ethnopedagogical foundation in 

teaching the works of folk akyns, it will help in the development of 

creativity and the growth of creativity among students. This is one 

of the pressing problems of today. In the process of teaching the 

poem, the use of vocabulary, subject connections with history and 

geography makes it possible to achieve high indicators of students' 

knowledge. College students are our future generation. When they 

understand the national values of their people and will use and 

apply them in their lives, this will help us to preserve our national 

identity and put down ethnocultural roots among the youth of their 

country. For this reason, today requires a change in the teaching 

of poetry of folk akyns in college on an ethnopedagogical basis. In 

this article the author explores the obstacles that were encountered 

in teaching the works of the great poetrs of the Kyrgyz people. 

During the years of stagnation in the development of society, the 

teaching of the works of some poets was prohibited. At that time, 

because of one the word, they found a dig ideological error and 

thereby destroyed creative people with high intelligence and 

advanced views. Evidence-based examples are given about these 

insidious ways of liquidation. In this article the author outlines the 

methods of teaching students the invaluable and great thoghts of 

folk pedagogy and their importance in the era of globalization. 

This information clearly shows the place of folk poetry in the 

education of humanity and the development of culture in people. 

Proving that Kyrgyz poets were one of the main personalities in 

educational work, the author emphasizes the need to teach the 

work on an ethno-pedagogical basis.  

Key words: literature, improvement, educator, ethnopedago-

gy, poet, education, upbringing, person, epoch, values. 

Өзүнүн келечегин ойлогон ар бир коом, 

биринчи кезекте өсүп келе жаткан жаш муундарга 

кам көрөт, алардын жан дүйнөсүнүн аруулугуна, 

ички бай маданиятына, көз караштарынын кеңдигине 

жетишүүгө умтулат. Коомдун өнүгүп-өскөндүгү, 

анда жашагандардын маданиятынын деңгээли мына 

ушул нерселерден көрүнөт, тактап айтканда, 

балдарга жасаган мамилесинен, аларга түзүп берген 

шартынан ачык көрүнөт. Канткенде маданияттуу 

адамды тарбиялап өстүрөбүз? Адамды адамдыкка, 

адамгерчиликке эмненин жардамы менен 

тарбиялайбыз? Эли-жерин ойлогон мекенчил, 

калкына кызмат кылган эмгекчил, гумандуу инсанды 

канткенде тарбиялап чыга алабыз? Тээ атам 

замандан ушул күнгө чейин бул суроолор ар бир 

муундун алдына коюлуп, адамзатты түйшөлтүп ке-

лет. Залкар жазуучу Ч.Айтматов да өзүнүн «Фудзия-

мада кадыр түн» драмасында: «Түбөлүк чечилбеген 

ушул талаш, Канткенде адам уулу адам болот? «деп 

адамзаттын алдына суроо коёт [1, 481]. 

Албетте, бул маселе тээ атамзамандан бери эле 

биздин ата-бабаларыбызды да ойлонтуп келген. 

Мамлекеттүүлүгүбүздү, улуттук баалуулуктарыбыз-

ды жоготпой, бүгүнкү күнгө чейин жетип келиши-

биздин бир себеби байыркы ата-бабаларыбыз адам 

болуу маселесин таба алгандыгынын үзүрү десек 

жаңылышпайбыз. Ала-Тоону мекендеген ак калпак 

аталарыбыз менен ак элечек энелерибиз адамды тар-

биялоонун өзүнчө мектебин ачышкан. Ал мектеп-сөз 

мектеби, өлбөс-өчпөс, түбөлүктүү улуу сөздүн 

мектеби. Ата-бабалар уул-кыздарына сөз менен, сөз 

кудурети менен жаралган көркөм дүйнө аркылуу 

таалим-тарбия берген, турмушка даярдаган. Макал-

лакап, лирикалык ырлардан, акындардын терме, 

санат ырларынан, узун түндү кыскарткан 

жомоктордон тартып, көлөмдүү «Манас» эпосуна 

чейин адам катары тарбиялоонун мыкты мектеби 

болуп келген.  

Жакында эле белгилүү кыргыз жазуучусу 

Султан Раев: «Адам Кудай тарабынан жаратылган 

дүйнө түзүлүшүнүн алдында алсыз. Бир кезде жара-

тылыштын мыйзамдарын бузуу менен биз кайра эле 

андан татыктуу чакырыкты алып жатабыз. Биз кан-

чалык жетишкендиктерди даңктап, информациялык 

дүйнөнүн революциялык доорун айтып мактанган 

менен биз тирүү жан катары, адам катары өзүбүздүн 

көйгөйлөрүбүз менен өзүбүз калабыз. Биздин жалпы 

руханий, маданий, экономикалык жана нравалык 

мейкиндигибизди жаңыча форматта кайра түзүү 

үчүн жолдорду иштеп чыгуу зарылчылыгы эбак эле 

жетилди. Айрыкча коомдук аң-сезимди модерниза-

циялоо жана адеп-ахлактык бекем түркүктөрдү кайра 

форматтоо аркылуу буга жетишебиз. Чындыгында, 

адамдагы адамгерчилик, ишеним, сүйүү, адамдарга 

болгон мээрим, айкөлдүк, сабырдуулук жана боору-

кердик дүйнөнүн мындан да кооз болушуна жардам 

берет», - деп айтты [6]. Мына ушул адеп-ахлактык 

түркүктөрдү курууда адабияттын ролу баа жеткис. 

Бул максаттарды ишке ашырууда колледждерде 

окула турган акындар поэзиясынын 

чыгармачылыгын болочок жаштардын таалим-

тарбия уюткусу, этнопедагогикалык билимдерин 

өркүндөтүү булагы катары ишенимдүү түрдө 

сунуштоого болот.  

Өз учурунда акындар поэзиясы элдик филосо-

фиянын, элдик педагогиканын жана жазма адабият-

тын калыптанышына өбөлгө түзгөн. Колледждерде 

эл акындарынын чыгармаларын окутуу, болгондо да 

этнопедагогикалык негизде окутуу эски журтта унут-

та калган болот кездиктей болуп калган кеп. Бул 

акындардын чыгармаларынын көркөм-адабий баа-

луулуктарын, философиялык-этикалык маанисин те-

рең талдоого алган илимпоздордун эмгектери бар. 

Бирок Молдо Кылычтын же Молдо Нияздын чыгар-

маларын окутуу боюнча илимий изилдөөлөр жүргү-

зүлүп, монографиялар жазылган эмес. Болгону или-

мий-методикалык гезит-журналдарга сабактын иш-

телмеси жарыяланып, ошол деңгээлде гана калып 

калган.  

XIX-XX кылымдарда жашаган, кол жазма ада-

биятыбыздын көч башы болгон акындарыбыз Молдо 

Кылычтын, Молдо Нияздын, Нурмолдонун чыгарма-

ларын этнопедагогикалык негизде окуу менен сту-

денттер биринчиден, элибиздин илгертен келаткан 

акындык өнөрү аркылуу айтайын деген философия-

лык ой корутундусун, адеп-ахлактык тарбияны, кы-

лымдар бою түптөлгөн этикалык идеяларды, экинчи-

ден, уютулган алтындай сакталган элдик педагоги-

канын түшүнүктөрү тууралуу аңдап билишет жана 

анын эң сонун үлгүлөрүн өздөрү турмушунда колдо-

нуп башташат. Үчүнчүдөн, бул акындардын 

чыгармаларын окуп үйрөнүү менен тарыхый доорго 

назар салып, анын сабактарын бүгүнкү күн менен 

байланыштырышат. Төртүнчүдөн, балдарда баалуу-

луктар пайда болот, эне тилин жана элинин өткөн 

тарыхын, этнопедагогикасын тереңирээк түшүнүп, 

кастарлап сактап, кийинки муунга өткөрүп берүүгө 

милдеттүү экендигин туят, ошол жүк мойнуна 

артылганын сезет. Андан тышкары студенттер адам 

менен табияттын ортосундагы ажырагыс байла-

нышты таанып билет, өздөрүнүн экологиялык 

тарбиясын дагы бир жогорку деңгээлге алып чыгып, 

ошол таалимди өркүндөтүүгө багыт алышат. Ар бир 

адам жер үстүндөгү кадамы үчүн жооп берерин, 

туура чечим кабыл алып, гумандуу жашоо 

жоопкерчилигин сезет.  

Кыргыз элинин этнопедагогикасында адептен 

жана адамгерчиликтен турган элдик тарбиянын стра-

тегиясын иштеп чыгууда эл ырчыларынын чыгарма-

ларынын ролу баа жеткис. Муну «Манас» баштаган 

эпостордон кийинки эле этнопедагогикалык чоң уни-

верситет десек болот. Болгондо да мыкты курал-

данган, элге жеткиликтүү университеттин ишин ат-

карган. Эл акындарынын өз ырларында айтылган көз 

караштары, чыгарган тыянагы кыргыз эли үчүн ка-

димки окуу куралынын же китептин милдетин аткар-

ган, ошондон улам элде өзүң үйрөнгөндү башкаларга 

үйрөтүү же кийинки муунга өткөрүү милдети пайда 

болгон. Ж.Шериев: «Элдик тарбиянын ардактуу, би-

рок оор жүгүн көтөргөн дидактикалык чыгар-

малардын ичинен кыргыз фольклорунда түздөн-түз 

этнопедагогиканын турмуштагы жашаган практи-

калык салтын окуткан санат-насыят, терме ырлардын 

поэтикалык ыргагында иштелип чыккан элдик тар-

биялоонун концепциясы жатат,» – деп белгилегени 

бар [5, 20]. Окумуштуунун бул айткан омоктуу оюн 

эл акындарынын чыгармаларына карата да 

колдонсок болчудай. Анткени эл ырчыларынын 

чыгармаларындагы санат-насыят, терме ырларында 

жана казалдарында да элдик тарбиялоонун 

концепциясы жатат. Кыргыз этнопедагогикасында 

кагазга жазылган атайын жол-жоболор баяндалган 

китеп болбогону менен таалим-тарбия берүү бала 

төрөлгөнгө чейин эле башталган. Буга «Манас» 

эпосунда бай Жакыптын түш көрүүсү, боюна бүткөн 

Чыйырды байбиченин талгак болуусу, анын 

талгагын кандыруу үчүн Жакып жолборстун 

жүрөгүн алып келдирип бергени эсептелет. Мындан 

ата-эне болочоктогу баланын денелик жактан өнү-

гүүсүнө ушунчалык кам көргөндөн кийин, андан 

бетер руханий жактан жетилүүсүнө баа берип, 

биринчи орунга койгонун көрүүгө болот. Эми эле 

жаңы төрөлгөн ымыркайга азан чакырып ат коюу, 

май менен оозандыруу салтынан баштап, эненин 

бешик ыры, тай бөбөк, жомоктор, сал билек, 

табышмак, жаңылмач, макал-лакаптар, санат, насаат, 

терме, үлгү ырларынан тартып, эпосторго чейинки 

оозеки чыгармалар таалим-тарбия берүүчүлүк 

максатты көздөп, балдардын руханий 

калыптануусунда негизги ролду ойногон. Ал эми 

окутуучулукту манасчылар, төкмө акындар, жөө 

чечендер, ырчылар аткарып келишкен. Бул бир да 

жолу кагазга жазылбаган, бирок элдин жүрөгүнө, эс 

тутумуна, тарыхый аң-сезимине жазылган этнопеда-

гогиканын эң күчтүү мектеби болчу.  

Кошумчалап айтып кетүүчү нерсе-бабабыз 

Ж.Баласагындын «Кут алчу билим» дастанында жа-

зылган адам тарбиялоо, адам болуу тууралуу бардык 

жол-жоболор элибиздин көкүрөгүнө жазылып калган 

адеп китеби болгон. Акындар поэзиясы алып келе 

жаткан көп кылымдык руханий педагогикалык дөө-

лөттөр мезгил өзгөрүүлөрүнө туруштук берип, биз-

дин күнгө өз калыбында жетти. Дүйнөдө руханий 

жакырдануу күчөп бара жаткан ушул кыйчалыш мез-

гилде, адеп-салт, этномаданият бааланып, этнопеда-

гогикага муктаждыктар күчөп жаткан азыркы чакта 

анын актуалдуулугу улам артып жогорулап кете 

берет.  

Колледждерде эл акындарынын чыгармаларын 

этнопедагогикалык негизде окутууну изилдеп 

жатып, бул акындардын чыгармаларынын көпчүлүгү 

Кыргызстан эгемендүүлүк алганга чейин окутулбай 

келгендигин, Молдо Кылычтын, Молдо Нияздын, 

Нурмолдонун чыгармалары коомго жат көрүнүш 

катары кодуланып келгендиги, 1991-жылдан кийин 

гана бул акындардын чыгармалары мектеп програм-

масына киргизилип, окутула баштагандыгы биздин 

изилдөөбүзгө негиз болду. Ырасын айтканда, 

Тоголок Молдонун чыгармалары союз 

мезгилиндегидей эле окутулуп келип жатса, ал эми 

Молдо Кылычты изилдеген Б.М. Юнусалиевдин 

жана Тазабек Саманчиндин сенек жылдарда 

куугунтукка алынгандыгы бул акындардын 

чыгармаларын окутуу тургай, атын атоо канчалык 

кооптуу жана опурталдуу болгонунан кабар берет.  

Эмне үчүн бул акындардын чыгармалары бирде 

жарыяланып изилдене баштап, кайра «Кара сандык-

тын» түбүнө салынгандыгын К.Асаналиев мындайча 

чечмелейт: «…маселенин түйүнү ошончолук татаал: 

бул татаалдык, биринчиден, мезгилдин, замандын 

мүшкүлү, катаал драмасы, карама-каршылыктуу ар 

түркүн кагылыштары болсо, экинчиден, акындын 

поэзиясын мурастаган, аны андан ары өнүктүрүүгө 

тийиштүү болгон кийинки доордун, кийинки муун-

дардын өзүнүн трагедиялуу абалына түздөн-түз бай-

ланыштуу», - дейт [3, 26]. Андан ары адабий сынчы 

Молдо Кылычтын чыгармаларын окутууга тыюу са-

лынышына кайсы бир жеке адамдардын карасанатай-

лыгынан эмес, эң негизги себеби адабий мураска, 

бөтөнчө улуттук көрүнүштөргө карата бир беткей 

демагогиялык система, ар кимдин жекече ойлонуу 

касиетин, жекече чыгармачыл мамилесин тып-

тыйпыл жоготууга багыт алган догматтык фило-

софиядан көрөт. Бул талдоо бир гана Молдо Кылыч-

тын чыгармачылыгын окутууга эмес, Молдо Нияз-

дын, Нурмолдонун чыгармалары үчүн да тиешелүү 

экендигин белгилегибиз келет. Кайсы бир саптарын-

дагы маани үчүн бүтүндөй идеология козголуп, 

Советтер Союзуна чейинки жана андан кийинки 

турмуш салыштырылып калган учур азыр да 

адабияттын ак тактарында арбын кездешет. Мисалы, 

1930-жылдары Тыныстанов коммунизмге каршы 

чыккан делип, партиядан чыгарылып, жумуштан 

кетирилген. Анын мындай кыйын абалга туш 

болушуна агартуучунун синтаксис боюнча жазган 

китеби себеп болгон экен. Ал өз эмгегинде мисал 

катары «Орооңдо даның көп болсо, корооңдо малың 

көп болот» деген эки сүйлөмдү кошуптур. Ошол эки 

сүйлөм үчүн Тыныстанов элди манапчылыкка 

үндөгөн деп айыпталган. Мындай социалисттик 

идеология кеменгер жазуучу Ч.Т. Айтматовдун 

«Кылым карытар бир күн» романында да сүрөттөлөт. 

Анда Абуталип Куттыбаевден кине издеген тергөөчү 

Тансыкбаев Эдигейди суракка алып отуруп: «Эмне 

үчүн балдарына «Биздин үй» деп жаздырат, «Биздин 

жеңиш» деп жаздырышы керек эле. Анткени Жеңиш 

менен Сталин ажырагыс», - деп түшүндүрөт. 

Бүтүндөй бир доорду камтыган мына ушул со-

циалисттик коомдун «баш алгыч» көз карашы 

канчалаган «өзгөчө» ойлонгон инсандардын убалына 

калып кетти, аны эсептеп чыгуу да кыйын [2, 172]. 

Жогоруда аты аталган эл акындарынын ырлары 

ошентип көптөгөн бут тосуулардан кийин, балчыкка 

түшкөн алтындай эгемендүүлүктөн кийин жаркырап 

чыга келди да, өздөрүнүн татыктуу баасын алып, 

кыргыз адабиятынын төрүнөн орун алышты.  

Кыргыз эли байыртан эле сөзгө маани берип, 

тагдыр башка салган оор күндөрдө Улуу Сөздү бел 

кылып, жакшылыктан үмүт үзбөй, дал ушул Сөз 

элибизди кыйын кырдаалдардан алып чыккан. 

Орхон-Энесай эстеликтери, кылым кыйырында 

унутулбай, кайра мезгил өткөн сайын көркүнө 

чыккан «Манас» эпосу, Жусуп Баласагын 

бабабыздын «Кут алчу билими» менен Махмуд 

Кашгаринин «Сөздүгү» – буга күбө. 

Байыркы көчмөн цивилизациядан бери неченде-

ген архитектуралык эстеликтер кыйрады, мезгил бо-

роонуна ың-жыңсыз сиңип кетти. Бир гана Сөз эсте-

ликтери өлбөс-өчпөс болуп кала бергени жогорудагы 

ыр саптарынын туура экендигин айгинелеп турат. 

Дагы эле Улуу Сөздү изилдеп, маани-маңызын жаш 

муундарга үйрөтүп, аларды Сөздүн кадырына 

жеткен, баалап-барктаган жана өзүнүн үйрөнгөнүн 

уул-кыздарына өткөрүп бере турган кылып тарбия-

лоо-биздин милдетибиз. Белгилүү педагог Сабыр 

Иптар уулунун «Сөз – аалам жана адам сырын изил-

деген универсалдуу амал. Анын табиятын таануу 

үчүн эң майда тилдик бирдиктерден тартып (ээ, уу), 

эң татаал философемаларга («Төгөрөктүн төрт 

бурчу»), мифологемаларга («Асман-Жердин 

тирөөчү, Ай менен Күндүн ширөөсү») чейин сүңгүп 

кирүү керек. Тил сыры-эң абалкы, эң татаал, эң 

купуя табышмактын бири, ал ачылса, адам акылы 

жаңы сереге көтөрүлөрү шексиз», - [4, 14], деп 

айтканы бүгүнкү күндүн маанилүү маселеси деп 

ойлойбуз. 

Эл акындарынын өз ырларында айтылган көз 

караштары, чыгарган тыянагы кыргыз эли үчүн ка-

димки окуу куралынын же китептин милдетин аткар-

ган. Элге маалымат бергени, жакшылыкка үндөп, ке-

лечекке шыктандырганы менен кымбат. Ошондон 

улам элде өзүң үйрөнгөндү башкаларга үйрөтүү же 

кийинки муунга өткөрүү милдети пайда болгон. 

Кыргыз элинин этнопедагогикасында адептен жана 

адамгерчиликтен турган элдик тарбиянын стратегия-

сын иштеп чыгууда эл ырчыларынын чыгармалары-

нын ролу баа жеткис. 

